
〈儒書。執卷欣欣。此焉爲盛。殆見其外耶。〉

王騫〈南史列傳。騫。字思寂。本字玄成。與齊高帝偏諱同故改焉。性凝簡。慕樂廣爲人。未嘗言人之短諸女子姪。皆嬪王尚主。朔望來〉

〈歸。輜軿填咽。非所欲也。敕歲中不過一再見。嘗從。容謂諸子曰。吾家本素族。自可依流平進。不須苟求也。歴黄門郎司徒右。長史。不事産業。有舊墅〉

〈在鍾山八十餘頃。與諸宅及故舊共佃之。常謂人曰。我不如鄭公業。有田四百頃。而食常不周。以此爲愧。永元末。召爲侍中。不拜。三年春。枉矢晝見〉

〈西方。長十餘丈。騫曰。此除舊布新之象也。及梁武起兵。騫曰。天時人事。其在此乎。梁武霸府建。引爲大司馬諮議參軍。遷侍中。及帝受禪。降封爲侯。〉

〈歴位度支尚書中書。令。武帝於鍾山西。造大愛敬寺。騫舊墅在寺側者。即王導賜田也。帝遣主書宣㫖。就騫市之欲以施寺。荅云。此田不賣。若敕取。〉

〈所不敢言。酬對又脱略。帝怒。遂付市評田價以直。逼還之。由是忤㫖出。爲吳興太守。騫性侈於味。而儉於服。頗以多忌爲累。又惰於接物。雖主書宣〉

〈敕。或過時不見。才望不及弟暕。特以儉之嫡。故不棄於時。暕爲尚書左丞僕射。當朝用事。騫自中書令。爲郡邑。邑不樂。在郡卧不視事。徵復爲度。支〉

〈尚書加給事中。領射聲校尉。以母憂去職。普通三年卒年四十九。贈侍中金紫光祿大夫。謚曰安。子規。〉

王規〈梁書列傳。規。字威明。琅邪臨沂人。祖儉。齊太尉南昌文憲公。父騫。金紫光禄大夫南昌安侯。規八歲。以丁所生母憂。居喪有至〉

〈性太尉徐孝嗣每見必爲之流涕。稱曰。孝童。叔父暕亦深器重之。常曰此兒吾家千里駒也。年十二。五經大義並略能通既。長。好學有口辯州舉秀〉

〈才郡迎主簿起家秘書郎。累遷太子舍人。安右南康王主簿太子洗馬。天監十二年改構太極𣪫功畢。規獻新𣪫賦。其辭甚工。拜秘書丞。歴太子中〉

〈舍人司徒左西屬從事中郎𣈆安王緯出爲南徐州高選僚屬。引爲雲麾諮議參軍久之。出爲新安太守。父憂去職。服闋襲封南昌縣侯除中書黄〉

〈門侍郎敕與陳郡殷鈞。琅邪王錫。范陽張緬。同侍東宫俱爲昭明太子所禮湘東王時爲京尹。與朝士宴集屬規爲酒令。規從容對曰自江左以來〉

〈未有兹舉特進蕭琛金紫傳昭在坐並謂爲知言。普通初陳慶之北伐剋復洛陽百僚稱賀規退曰。道家有云非謂功難。成功難也。羯寇游魂。爲日〉


〈已久桓温得而復失。宋武竟無成功我孤軍無援深入寇境威勢不接。餽運難係將是役也爲禍階矣。俄而王師覆没。其識達事機多如此類六年〉

